
Abstract: This article reveals the 

society and the manifestation of anthroponyms 

as indicators of these changes. 

обществе и проявление антропонимов как 

индикаторов этих изменений. 

KIRISH 

Ismlar nafaqat moda, ijtimoiy qatlam, din, madaniy va iqtisodiy rivojlanish kabi turli omillar 

taʼsiri ostida shakllanib, oʻzgarib boradi, balki ular jamiyatdagi oʻzgarishlar ifodasi sifatida 

namoyon boʻladi va shu sababli ham ularni madaniy va iqtisodiy oʻzgarishlar indikatori deb atash 

mumkin. 

ASOSIY QISM 

a) Din va mavjud anʻanalarning ism tanlashdagi ahamiyati. Dunyonig koʻpgina xalqlarida, 

jumladan oʻzbeklarada ham, nemislarda ham farzandni oʻz ota-bobolari nomi bilan atash anʻanasi 

mavjud. Mazkur tarzda ism tanlash orqali oʻtgan ota-bobolarni yod etish va shuningdek tugʻilgan 

farzandning oʻzidan oldin oʻtgan ajdodlari kabi(baxtli, kuchli) boʻlib ulgʻayishi maqsad qilingan.   

Oilaviy anʻanalardan tashqari nemis oilalarida ham din ism tanlashda muhim ahamiyat kasb 

etadi. Diniy motivlar asosida farzandga ism berish oʻzi eʼtiqod qilayotgan dinga nisbatan hurmat, 

boʻysunishni anglatadi. Diniy motivlar asosida ism tanlashda tugʻilgan farzand himoyasi, sodiqlik, 

shukronalik kabilar muhim hisoblanadi.  

Bugungi kunda ham nemiszabon mamlakatlarda diniy motivlar asosida ismlar  qoʻyilmoqda 

va bu tendensiyani yurtimizda ham kuzatishimiz mumkin. Lekin bu holat agar ismlarni tahlil 

etiladigan boʻlsak, diniy motivlar asosida ism tanlash nemiszabon mamlakatlarda kamayib 

bormoqda va bu sekulyarizasiya jarayoni deb nomlanadi. Ismlarni erkin tanlay olish yangi ismlar 

yuzaga kelishiga sharoit yaratmoqda.  

b) Sekulyarizasiya. Sekulyarizatsiya bu din ahamiyati kamayishi deb tushunish mumkin. 

Ismlar sekularizatsiyasi deganda ism tanlashda diniy motivlar asosidagi ismlar berilishining 

kamayishi angalashiladi.  

Nemis olimlari Gerhards/Hackenbroch 1894 yildan 1994 yilgacha davr oraligʻida nemis 

oilalarda tugʻilgan farzandlarga qoʻyilgan diniy ismlar keskin kamayganini oʻzlari olib borgan 

izlanishlari natijasida aniqlaganlar. Bu davr oraligʻida diniy ismlar 69 foizdan 28 foizgacha 

kamaygan va bu turli davrlarda turlicha sodir boʻlgan. Nastional-sotsialistlar hukmronlik qilgan 

1934-1942 yillar oraligʻida diniy ismlar soni keskin tushishi qayd etilgan va haqiqiy nemischa 

ismlar soni ortgan. Demak, sekularizatsiya jarayoni hukmron kuchlar tomonidan tezlashtirilishi 

yoki sekinlashtirilishi mumkin. 

c) Individuallashuv. Xalqlar madaniyati zamonaviylashuvi bilan bogʻliq holda shaxslar 

individuallashuvi jarayoni  - ular oʻrtasidagi oʻxshash sifatlarning kamayib borayotganligini 

kuzatish mumkin.  Xuddi shu holat ism tanlashda ham koʻzga tashlanadi. Ota-onalar oʻz 

farzandlariga boshqalarga oʻxshagan ism emas, balki oʻz bolasini boshqalardan ajratib turadigan 

ismlar qoʻyishi odat tusini olmoqda. Ismlar individuallashuvi natijasida oilaviy va diniy anʻanalar  

ahamiyati pasayib borayotganini kuzatish mumkin. Mazkur jaroyon yuzaga kelishiga jamiyatda 

yuz berayotgan turli oʻzgarishlar – globallashib borayotgan dunyoda shaxsning oila, 

qarindoshchilik rishtalaridan, oʻzi tugʻilib oʻsgan joydan uzoqlashuvi va mustaqilligi sabab 

boʻlayotgan boʻlishi mumkin. 

d) Globallashuv. Individuallashuv natijasida yangi tugʻilgan chaqoloqlar ismlari turli-tuman 

boʻlgan boʻlsada, lekin mazkur yangi paydo boʻlgan ismlar qaysi madaniyat taʻsiri ostida 

shakllangani maʻlum emas. Madaniyatlar globallashuvi belgilaridan biri sifatida 

Gerhards/Hackenbroch ism tanlashda boshqa xalqlar madaniyatiga murojaat qilish ekanligini 

keltirib oʻtadi. Bunda Gerhards/Hackenbroch nemis olimlari Max Horkheimer und Theodor 

W. Adornolarning zamonaviylashuv jarayoni natijasida milliy va boshqa xalqlar madaniyati 

oʻzaro qoʻshilib, transnatsional madaniyat yuzaga kelishi haqidagi nazariyalariga tayangan holda 

tadqiqot olib boradilar.  Mazkur jarayon yuzaga kelishiga imkon yaratuvchi asosiy omillardan biri. 

Ismlar globallashuvi XX asrning 50-yillari soʻngidan boshlab avj ola boshladi. Oʻzga 

madaniyatlarga xos ismlar ommalashuvi televizori mavjud oilalar soni koʻpayishi bilan ham 

bogʻliq. 1894 yil chetdan kirgan ismlar umumiy ismlarning 23 foizini tashkil etgani holda, 1994 

yil bu koʻrsatkich 65 foizni tashkil etdi. 

Ommaviy axborot vositalari va televideniyaning ommalashuvidan tashqari yana boshqa 

omillar ham oʻzga madaniyatlarning ism tanlashga taʻsiri oshishini taʻminladi. Shuningdek, 

ikkinchi jahon urushidan soʻng uch gʻolib davlatlar va Germaniya fuqarolarining oʻzaro turmush 

qurushi, chet mamlakatlarga sayohatlar, ayniqsa, janubiy Yevropa davlatlariga, turli 

madaniaytlarga xos qoʻshiqlar ommalashuvi ham ismlar globallashuviga turtki berdi. 

Yuqoridagilardan tashqari bu jarayonda gastarbeiterlarning madaniy taʻsiri sezilarli boʻldi.    

Germaniyada ism tanlashga chet el mamlakatlari bilan oʻzaro aloqalar, chet el musiqa va kino, 

sport yulduzlarining taʼsiri kuchli boʻldi, deb aytish mumkin. Misol uchun, nemis ota-onalar oʻz 

farzandlariga Amerika yoki boshqa mamlakatlarga xos boʻlgan ismlarni bera boshlashdi.   

e) Iqtisodiy oʻsish. XX asrning 60 yillari oʻrtalarida boshlangan Germaniyada Federativ 

respublikasidagi iqtisodiy oʻsishlar ham ism berishga oʻz taʻsirini oʻtkazmay qolmadi.  Aholi 

turmush tarzi yaxshilanishi bilan oilalarda tugʻilishlar soni ortib bordi, shuningdek, nemislarning 

chet ellarga turistik sayohatlari, qoʻshimcha ishchi kuchlarning oʻzga davlatlardan -Turkiya, 

Italiyadan chaqirilishi ham chet  tillardagi ismlar soni ortishiga sabab boʻldi. 

Xemnits texnika universitetida ismlar boʻyicha ekspriment oʻtkazilgan. Unga koʻra 

ishtirokchilar eskirgan, doimo qoʻllaniladigan (doimo urfda boʻlgan) va hozirda modada boʻlgan 

ismlarni ajratishlari kerak boʻlgan. Mazkur tajriba natijalari quyidagicha: 

XULOSA 

Yuqoridagi keltirilgan fikrlar asosida xulosa qilish mumkinki, har bir tilning antroponimik 

sitemasi jamiyatdagi ijtimoiy-siyosiy oʻzgarishlar taʼsiri ostida shakllanadi va amalda ularning 

inikosi sifatida namoyon boʻladi. 

